
प्रधानमंत्री मोदी के नेतृत्व में सनातन 
संस्कृति को मिली नई पहचान: अमन

डीएवी स्कूल के छात्रों ने स्टॉक मार्केट की बारीकियां सीखीं रैंप वॉक, गेम्स से सजी आईएनएसडी की ‘मस्ती की पाठशाला’

मुहर्रम के दिन हुल्लड़बाजी कर माहौल खराब करने की किसी को इजाजत नहीं देंगे1.30 करोड़ के सनातन भवन का शिलान्यास, मनीष सिसोदिया समेत संत-महात्मा रहे मौजूद

धार्मिक यात्रा में नाच गाने और शराबियों 
का आना बेअदबी: शाही इमाम पंजाब 

भूमि पूजन के साथ निर्माण शुरू, संकीर्तन से माहौल 
भक्तिमय; बग्गा बोले- यह सरकार का उपहार

चुनाव को लेकर शिअद ने बनाई रणनीति 
बूथ स्तर तक संगठन मजबूत करने पर जोर

ब्लाॅक प्रधान की 
तलवाड़ ऑफिस 
इंचार्ज से बहस 

लुधियाना के सिविल अस्पताल में डॉक्टरों 
से मारपीट, खुद को कमरे में बंद किया 
अस्पताल के इमरजेंसी वार्ड में तीन युवकों ने किया हंगामा, दरवाजे पर लातें मारीं;  तलवार तानी 

अारोप : ससुराल से तंग विवाहिता न े
निगला जहर, पोस्टमार्टम होना बाकी

दविंदर कुमार | लुधियाना 
समर न्यूज

शिरोमणि अकाली दल हलका दाखा 
के वरिष्ठ नेताओं, जोन इंचार्जों, कोर 
कमेटी सदस्यों, ब्लॉक समिति एवं जिला 
परिषद चुनाव लड़ चुके उम्मीदवारों, 
सर्कल प्रधानों तथा विभिन्न विंगों के 
पदाधिकारियों की विशेष बैठक नव-
नियुक्त ऑब्जर्वर कंवरजीत सिंह रोजी 
बरकंदी की अध्यक्षता में आयोजित की 
गई। बैठक में शिरोमणि अकाली दल 
लुधियाना देहाती के जिला प्रधान चंद 
सिंह डल्ला तथा हलका इंचार्ज जसकरण 
सिंह देओल की माता चरणजीत कौर 
देओल भी विशेष रूप से मौजूद रहीं।
   बैठक के दौरान रोजी बरकंदी ने पार्टी 
अध्यक्ष सुखबीर सिंह बादल का संदेश 
कार्यकर्ताओं तक पहुंचाया और वर्ष 
2027 के पंजाब विधानसभा चुनाव को 
लेकर पार्टी की रणनीति, संगठनात्मक 
मजबूती तथा बूथ स्तर तक पार्टी को 
सशक्त बनाने पर विस्तार से चर्चा की। 
उन्होंने सभी नेताओं और कार्यकर्ताओं 
से गांव-गांव, बूथ-बूथ और घर-घर 
जाकर पार्टी की नीतियों और विचारधारा 
को पहुंचाने का आह्वान किया।
   रोजी बरकंदी ने कहा कि पंजाब में 
शिरोमणि अकाली दल लगातार मजबूत 
हो रहा है और लोगों का विश्वास पार्टी 
की ओर बढ़ रहा है। उन्होंने दावा किया 
कि वर्ष 2027 के विधानसभा चुनाव में 
अकाली दल पूर्ण बहुमत के साथ सरकार 
बनाएगा, क्योंकि जनता मौजूदा सरकार 
से निराश है और अकाली दल को एक 
अनुभवी एवं जनहितैषी विकल्प के रूप 

में देख रही है। उन्होंने कहा कि हलका 
दाखा में बड़ी संख्या में लोग दलगत 
राजनीति से ऊपर उठकर अकाली दल 
से जुड़ रहे हैं। इसके पीछे पार्टी की 
बढ़ती लोकप्रियता और हलका इंचार्ज 
जसकरण सिंह देओल के खिलाफ दर्ज 
कथित राजनीतिक प्रेरित झूठे मामलों को 
भी एक कारण बताया। 
   ऐसे मामलों से न तो पार्टी का मनोबल 
टूटेगा और न ही कार्यकर्ताओं का उत्साह 
कम होगा, बल्कि इससे कार्यकर्ता और 
अधिक मजबूती से जनता के बीच 
जाकर पार्टी को मजबूत करेंगे। इस 
अवसर पर चरणजीत कौर देओल ने 
पार्टी अध्यक्ष सुखबीर सिंह बादल का 
आभार व्यक्त करते हुए कहा कि उन्होंने 
जसकरण सिंह देओल के खिलाफ दर्ज 
कथित झूठे मामले का विरोध कर दाखा 
के कार्यकर्ताओं और देओल परिवार 
का साथ दिया, जिससे कार्यकर्ताओं में 
नया उत्साह पैदा हुआ है। उन्होंने रोजी 
बरकंदी का भी धन्यवाद करते हुए 
कहा कि उन्होंने अपने व्यस्त कार्यक्रम 
में से समय निकालकर दाखा पहुंचकर 
कार्यकर्ताओं को भविष्य की रणनीति से 
अवगत कराया।

उन्होंने कहा कि जसकरण सिंह देओल 
द्वारा शुरू किया गया ‘मिशन मेरा गांव, 
मेरी जिम्मेदारी’ अभियान आगे भी 
लगातार जारी रहेगा। इस अभियान के 
तहत देओल परिवार अपनी निजी राशि 
से क्षेत्र के विभिन्न गांवों में विकास कार्यों 
में सहयोग कर रहा है। 
   उन्होंने आरोप लगाया कि मौजूदा 
सरकार और क्षेत्र के विधायक को यह 
अहसास हो गया है कि बिना किसी 
संवैधानिक पद के भी यदि कोई व्यक्ति 
जनता के लिए इतने विकास कार्य कर 
सकता है तो भविष्य में जनप्रतिनिधि 
बनने पर वह क्षेत्र की तस्वीर बदल 
सकता है। इसी कारण उनके पुत्र को 
कथित रूप से झूठे और राजनीतिक 
प्रेरित मामलों में फंसाया गया, लेकिन 
इससे जनसेवा का कार्य नहीं रुकेगा। 
   अंत में सभी नेताओं और कार्यकर्ताओं 
ने वर्ष 2027 के विधानसभा चुनाव में 
हलका दाखा से शिरोमणि अकाली दल 
की ऐतिहासिक जीत सुनिश्चित करने का 
संकल्प लिया और विश्वास जताया कि 
मजबूत संगठन, बढ़ते जनसमर्थन और 
लगातार जनसेवा के बल पर पार्टी पंजाब 
में सरकार बनाएगी।

समर न्यूज| लुधियाना

लुधियाना में कांग्रेस की अंदरूनी 
गुटबाजी फिर खुलकर सामने आ 
गई। फिरोजपुर रोड स्थित एक 
होटल में बीते दिन आयोजित प्रेस 
कॉन्फ्रेंस में कांग्रेस नेताओं के बीच 
तीखी बहस हो गई। हंगामे का 
वीडियो भी सामने आया है।
  कार्यक्रम में मौजूद हलका सेंट्रल 
के ब्लॉक प्रधान विपन अरोड़ा 
और जिला प्रधान संजय तलवाड़ 
के दफ्तर इंचार्ज बोबी के बीच 
कहासुनी इतनी बढ़ गई कि अरोड़ा 
नाराज होकर मीटिंग छोड़कर 
बाहर निकल गए। इस दौरान 
उन्होंने संगठन की कार्यशैली पर 
भी सवाल उठाए। घटना ने एक 
बार फिर जिला कांग्रेस में चल रहे 
अंदरूनी मतभेदों को उजागर कर 
दिया है।
  कांग्रेस के वरिष्ठ नेता कैप्टन 
संदीप संधू ने नीट परीक्षा और अन्य 
प्रतियोगी परीक्षाओं में विद्यार्थियों 
को आने वाली समस्याओं को 
लेकर प्रेस कॉन्फ्रेंस बुलाई थी। 
कार्यक्रम में जिला और ब्लॉक स्तर 
के कई कांग्रेस नेता मौजूद थे। 
   हलका सेंट्रल के ब्लॉक प्रधान 
विपन अरोड़ा और जिला कांग्रेस 
प्रधान संजय तलवाड़ के दफ्तर 
इंचार्ज बोबी के बीच किसी बात 
को लेकर बहसबाजी शुरू हो गई। 
प्रत्यक्षदर्शियों के अनुसार बहस के 
दौरान माहौल तनावपूर्ण हो गया।

 समर न्यूज | लुधियाना 

लुधियाना सिविल अस्पताल के 
इमरजेंसी वार्ड में तीन युवकों ने 
हंगामा कर दिया। शिमलापुरी से 
मेडिकल करवाने आए युवकों ने 
नाइट ड्यूटी पर तैनात डॉक्टरों से 
गाली-गलौज की। 
  हंगामा इतना बढ़ गया कि युवकों 
ने डॉक्टर के कमरे के दरवाजे पर 
ताबड़तोड़ लातें मारीं, इसके बाद 
डॉक्टरों से मारपीट की। बचाव में 
आई पुलिस के साथ भी हाथापाई 
की गई और पुलिस पर तलवार से 
हमले की कोशिश हुई। 
  इस पूरी घटना से करीब 30 
मिनट तक अस्पताल में दहशत का 
माहौल रहा और मरीजों की सांसें 
अटकी रहीं। घटना का वीडियो 
भी सामने अया है। पुलिस ने इस 
मामले एक महिला को हिरासत में 
लिया है।
  मामला रात करीब साढ़े 10 बजे 
का है। 3 युवक एक ऑटो में सवार 
होकर अपना मेडिकल करवाने 
के लिए सिविल अस्पताल की 
इमरजेंसी में पहुंचे थे। इस दौरान 
किसी बात को लेकर उनकी ड्यूटी 
पर मौजूद ईएमओ डॉ. हरीश और 
डॉ. अवतार के साथ बहस हो 
गई। देखते ही देखते विवाद इतना 

बढ़ गया कि युवकों ने डॉक्टरों से 
गाली-गलौज और धक्का-मुक्की 
शुरू कर दी। जब युवकों ने मारपीट 
शुरू की तो डॉक्टरों को अपनी जान 
बचाने के लिए खुद को कमरे में बंद 
करना पड़ा। 
  गुस्साए युवकों ने दरवाजे पर लातें 
मारनी शुरू कर दीं। 30 मिनट तक चले 
इस हाई-वोल्टेज ड्रामे से अस्पताल 
परिसर में खौफ का माहौल बन गया। 
आरोपी युवक गग्गी ने कहा कि वह 
अपने दोस्त के साथ मेडिकल करवाने 
आया था, लेकिन डॉक्टरों ने उनका 
मेडिकल करने की बजाय अभद्र 

व्यवहार किया और सहयोग नहीं 
किया, जिससे विवाद हुआ। वहीं डॉ. 
अवतार सिंह ने इन आरोपों को सिरे 
से खारिज किया है। युवक बदसलूकी 

और मारपीट कर रहे थे। उन्होंने 
अस्पताल की संपत्ति को नुकसान 
पहुंचाने और सरकारी ड्यूटी में बाधा 
डालने की कोशिश की।

घटना की सूचना मिलते ही थाना 2 की पुलिस मौके पर पहुंची। पुलिस ने 
उस ऑटो को अपने कब्जे में ले लिया है। जिस पर आरोपी सवार होकर 
आए थे। साथ ही एक महिला को हिरासत में लेकर पूछताछ की जा रही 
है। पुलिस अधिकारियों का कहना है कि अस्पताल में लगे सीसीटीवी 
कैमरों की फुटेज खंगाली जा रही है। डॉक्टरों से गाली-गलौज करने और 
पुलिस से हाथापाई करने वाले फरार आरोपियों की तलाश तेज कर दी गई 
है और उन्हें जल्द ही गिरफ्तार कर लिया जाएगा।

अशवनी पाहवा | लुधियाना 
समर न्यूज

बीते दिनों 26 जून मुहर्रम के दिन 
लुधियाना शहर में हुए धार्मिक 
आयोजनों के बीच की गई बेअदबी 
और हुल्लड़बाज़ी पर पंजाब के शाही 
इमाम मौलाना मोहम्मद उस्मान रहमानी 
लुधियानवी ने सख्त ऐतराज जताया है।
  लुधियाना जामा मस्जिद का एक 
शिष्ट मंडल इस विषय में लुधियाना 
पुलिस कमिश्नर दफ्तर गया, जहां 
उन्होंने एडिशनल कमिश्नर रुपिंदर 
सिंह को लिखित रूप में मुहर्रम के दिन 
हुल्लड़बाजी करके बेअदबी भी करने 
और शहर का माहौल खराब करने वालों 
के खिलाफ मुकदमा दर्ज करने के लिए 
शिकायत पत्र सौंपा। वर्णन योग है कि 
मुहर्रम के दिन लुधियाना के कई इलाकों 
में डीजे पर धार्मिक चीजों की बजाए गाने 

चलाए गए नाचा गया जिसमें औरत भी 
शामिल थी। वह शराबी लोग भी उसमें 
शामिल हुए वह बड़ी संख्या में नौजवान 
लड़कों ने डंडे तलवारे में अलग-अलग 
तरह के हथियार लहराकर माहौल को 
खराब करने की कोशिश की। इस विषय 
में आज पंजाब के शाही इमाम मौलाना 
मोहम्मद उस्मान रहमानी लुधियानवी ने 
पत्रकार सम्मेलन में कहा कि इस्लाम धर्म 
में शराब, नाच गाना और औरतों का 

बेपर्दा इस तरह नाचना शर्म की बात है 
और बड़ी संख्या में बिना किसी व्यवस्था 
के हथियार उठा के आम जनता को 
डरने की कोशिश करना अफसोसनाक 
है। मुहर्रम का दिन कौन कैसे मनाता है 
इससे हमें कोई भेदभाव नहीं लेकिन इस 
दिन मुहर्रम के नाम पर इस्लाम धर्म की 
बदनामी करने और गुंडागर्दी करने की 
किसी भी मुस्लिम संस्था को इजाजत 
नहीं दी जा सकती। उन्होंने कहा कि हैरत 

की बात है कि जिन संस्थाओं ने मुहर्रम 
के आयोजन की मंजूरी ली वह जनता पर 
काबू पाने में असमर्थ नजर आई। उन्होंने 
कहा कि अगर कोई भी आयोजक प्रबंध 
सही नहीं रख सकता तो उसे जिम्मेदारी 
नहीं उठानी चाहिए। शाही इमाम ने कहा 
कि हम सभी प्रवासी भाइयों का सम्मान 
करते हैं। 
  वह लुधियाना की इंडस्ट्री की रीड की 
हड्डी हैं, लेकिन प्रवासियों के नाम पर 
कोई मंजूरी लेकर अगर इस्लाम धर्म 
और शहर के भाईचारे के साथ खिलवाड़ 
करना चाहेगा तो उसके खिलाफ सख्त 
कार्रवाई होनी चाहिए। लुधियाना में कई 
साल से प्रवासी भाईचारा अपना योगदान 
डाल रहा है मैं उनसे भी कहता हूं कि 
कोई भी त्यौहार हो उसे सही तरीके से 
मनाए उस में कभी कुछ ऐसा ना करें 
जिससे धर्म और सामाजिक व्यवस्था 
बिगड़ने का खतरा हो।

लक्की मेहता | लुधियाना 

विधानसभा उत्तरी क्षेत्र के छावनी 
मोहल्ला में रविवार को करीब 1.30 
करोड़ रुपये की लागत से बनने वाले 
सनातन भवन का भूमि पूजन एवं 
शिलान्यास समारोह धार्मिक और 
श्रद्धामय वातावरण में आयोजित किया 
गया। कार्यक्रम में बड़ी संख्या में संत-
महात्माओं, जनप्रतिनिधियों और स्थानीय 
लोगों ने भाग लिया। 
 भूमि पूजन सिद्धपीठ दंडी स्वामी 
मंदिर के सेवक पंडित राजकुमार जी 
के सान्निध्य में संपन्न हुआ। इस दौरान 
दिव्य ज्योति जागृति संस्थान के स्वामी 
गुरुकृपानंद, स्वामी प्रकाशानंद, महंत 
दिनेश पुरी, महंत प्रवीण चौधरी, स्वामी 
सुखपाल महाराज, गुरुदेव आनंद अत्री, 
पंडित अजय वशिष्ठ, पंडित विशाल 

कृष्ण शास्त्री सहित विभिन्न धार्मिक 
संस्थाओं के संत-महापुरुष मौजूद 
रहे।इसके बाद पंजाब मामलों के प्रभारी 
मनीष सिसोदिया, कैबिनेट मंत्री अमन 
अरोड़ा, कैबिनेट मंत्री हरदीप मुंडिया 
तथा विधायक चौधरी मदन लाल बग्गा 
ने संयुक्त रूप से सनातन भवन की 
आधारशिला रखी। 
   शिलान्यास के दौरान जयघोषों से पूरा 
परिसर गूंज उठा। समारोह में सिद्धपीठ 
सेवक मंडल के अश्वनी ग्रोवर, 
सोमनाथ बब्बू, संदीप लांबा, पंडित 

दीपक शर्मा और बृजमोहन ढींगड़ा ने 
हरिनाम संकीर्तन प्रस्तुत कर श्रद्धालुओं 
को भक्तिरस में सराबोर कर दिया। इस 
अवसर पर मनीष सिसोदिया ने विधायक 
मदन लाल बग्गा को सनातन भवन का 
“शिल्पकार” बताते हुए कहा कि उनके 
निरंतर प्रयासों से वर्षों पुराना सपना 
साकार हुआ है। 
  उन्होंने कहा कि बग्गा राजनीति के 
साथ-साथ धार्मिक और सामाजिक कार्यों 
में भी सक्रिय भूमिका निभाते हैं। कैबिनेट 
मंत्री अमन अरोड़ा ने कहा कि धर्म और 

राजनीति का संतुलन समाज के विकास 
के लिए आवश्यक है। विधायक चौधरी 
मदन लाल बग्गा ने कहा कि लंबे समय 
से क्षेत्र के लोगों की सनातन भवन की 
मांग थी, जिसे अब साकार किया जा रहा 
है। उन्होंने इस परियोजना के लिए आम 
आदमी पार्टी के राष्ट्रीय संयोजक अरविंद 
केजरीवाल और पंजाब के मुख्यमंत्री 
भगवंत मान का आभार जताया। 
  यह भवन केवल विधानसभा उत्तरी ही 
नहीं, बल्कि पूरे लुधियाना के लोगों के 
लिए सरकार की ओर से एक महत्वपूर्ण 
सौगात होगा। विधायक अशोक पराशर 
पप्पी, मेयर इंद्रजीत कौर, डिप्टी कमिश्नर 
हिमांशु जैन, नगर निगम कमिश्नर 
औजस्वी अलंकार, डिप्टी मेयर राकेश 
पराशर, जोनल कमिश्नर नीरज जैन, 
पार्षद अमन बग्गा, गौरव बग्गा सहित 
विभिन्न सामाजिक, धार्मिक प्रतिनिधि व 
स्थानीय निवासी उपस्थित रहे।

द्वादश पीठ महाबली संकटमोचन 
श्री हनुमान मंदिर, जोशी नगर धाम, 

शंकराचार्य नगर के 
प्रधान अमन जैन ने 
प्रधानमंत्री नरेंद्र मोदी 
के नेतृत्व की सराहना 
करते हुए कहा कि 

उनके कार्यकाल में सनातन धर्म, 
भारतीय संस्कृति और आध्यात्मिक 
विरासत को नई पहचान एवं सम्मान 
मिला है। उन्होंने कहा कि अयोध्या 

में भगवान श्रीराम के भव्य मंदिर का 
निर्माण करोड़ों श्रद्धालुओं की आस्था 
का सम्मान है। 
   अमन जैन ने कहा कि केंद्र सरकार 
ने देशभर के तीर्थ स्थलों के विकास, 
धार्मिक पर्यटन को बढ़ावा देने, 
श्रद्धालुओं के लिए आधुनिक सुविधाएं 
उपलब्ध कराने व प्राचीन मंदिरों के 
संरक्षण की दिशा में महत्वपूर्ण कार्य 
किए हैं। अमन जैन ने कहा कि 
प्रधानमंत्री मोदी के नेतृत्व में भारत की 
सांस्कृतिक पहचान वैश्विक स्तर पर 
मजबूत हुई है तथा नई पीढ़ी भी अपनी 
संस्कृति और विरासत से जुड़ रही है।

सीबीएसई की अनुभवात्मक शिक्षा 
पहल के अंतर्गत, लुधियाना के पुलिस 
डीएवी पब्लिक स्कूल के कक्षा बारहवीं 
काॅमर्स के छात्रों ने लुधियाना स्टॉक 
एंड कैपिटल लिमिटेड, फिरोज गाँधी 
मार्केट, लुधियाना में इंटर्नशिप कार्यक्रम 
सफलतापूर्वक पूरा किया।
   इस इंटर्नशिप ने छात्रों को वित्तीय 
क्षेत्र और पूँजी बाजारों की कार्यप्रणाली 
की बहुमूल्य जानकारी प्रदान की। 
कार्यक्रम के दौरान, छात्रों ने विभिन्न 
प्रकार के पूँजी बाजारों, म्यूचुअल फंडों 
और लाइव ट्रेडिंग प्रथाओं के बारे में 

ज्ञान प्राप्त किया। सत्रों ने उन्हें निवेश, 
वित्तीय नियोजन और शेयर बाजार 
संचालन के व्यावहारिक पहलुओं को 
समझने में सक्षम बनाया, जिससे कक्षा 
में सीखी गई शिक्षा और वास्तविक 
दुनिया में इसके अनुप्रयोग के बीच 
का अंतर कम हुआ। जानकारीपूर्ण 
और संवादात्मक सत्र लुधियाना स्टॉक 
एंड कैपिटल लिमिटेड के महाप्रबंधक 

श्री अतुल  द्वारा संचालित किए गए, 
जिन्होंने अपने अनुभव साझा किए 
और छात्रों को वित्तीय बाजार के मूल 
सिद्धांतों और गतिशीलता के बारे में 
मार्गदर्शन दिया। स्कूल की प्रिंसिपल 
डॉ. अनु वर्मा ने छात्रों को सार्थक 
उद्योग अनुभव प्रदान करने के लिए 
लुधियाना स्टॉक एंड कैपिटल लिमिटेड 
के प्रयासों की सराहना की।

इंटरनेशनल स्कूल ऑफ डिज़ाइन 
(आईएनएसडी), दुगरी में आयोजित 
‘मस्ती की पाठशाला’ कार्यक्रम में 
फैशन, इंटीरियर, ग्राफिक डिज़ाइन 
सहित विभिन्न पाठ्यक्रमों के विद्यार्थियों 
ने उत्साहपूर्वक भाग लिया। 
   कार्यक्रम में फैशन रैंप वॉक, 
सांस्कृतिक प्रस्तुतियां, मनोरंजक 
खेल, टीम-बिल्डिंग गतिविधियां और 
विभिन्न प्रतियोगिताएं आकर्षण का 
केंद्र रहीं। विद्यार्थियों ने अपनी प्रतिभा, 
आत्मविश्वास और रचनात्मक सोच 
का शानदार प्रदर्शन किया तथा संस्थान 

में मिले सीखने के अनुभव साझा 
किए।आईएनएसडी की निदेशक चीना 
मारवाहा ने विद्यार्थियों को नवाचार 
और नई तकनीकों को अपनाने के लिए 
प्रेरित किया। वहीं क्रिएटिव स्ट्रैटेजिस्ट 
शायला मारवाहा ने अनुभवात्मक शिक्षा, 

टीमवर्क और आर्टिफिशियल इंटेलिजेंस 
जैसे आधुनिक डिजिटल टूल्स के महत्व 
पर प्रकाश डाला। विद्यार्थियों ने कहा कि 
इस तरह के आयोजन उन्हें सीखने के 
साथ-साथ अपनी रचनात्मक प्रतिभा 
निखारने का अवसर प्रदान करते हैं।

मोगा से एक विवाहिता ने ससुराल 
से परेशान होकर जहर निगला। 
ससुराल वालों ने डेड हुई विवाहिता 
को  डीएमसी अस्पताल  छोड़ वहां 
से भाग निकले।  लड़की के माता 
पिता  जोकि गांव झांडे में रहते हैं। 
  उन्होंने अस्पताल में पोस्टमार्टम 
करवाने के लिए इंकार किया। उनका 
कहना है कि जब तक दोषियेां को 
प्रशासन हिरासत में नहीं ले लेता 
तब तक हम न तो पोटसटमार्टम 
करवाएंगे और न ही कोई आगे की 
कार्रवाई के बारे में सोचेंगे। पिता का 
कहना है कि मेरी लड़की की शादी 

को तकरीबन 2 वर्ष हो चुके हैं। और 
उन्हें 6 महीने का एक बच्चा भी है। 
कई बार लड़की ने हमें बताया था 
कि ससुराल वाले मुझे बहुत परेशान 
करते हैं और हम हर बार सब सही 
हो जाएगा कह कर टाल देते थे और 
अंत में हमें दोषियों ने मारकार हमारे 
हवाले कर दी। 
   पिता का कहना है कि हमने अपनी 
लड़की सही सलामत दी थी और 
ससुराल वालों ने लड़की मार दी। 
ससुराल वालों का कहना है कि हमारे 
उपर आरोप बिलकुल गलत हैं हमने 
ऐसा कुछ नहीं किया है। डॉक्टरों की 
रिपोर्ट आनी अभी बाकी है। उसमें 
सब कुछ क्लियर हो जाएगा। ऐसा 
लड़की ने अपनी मर्जी से किया है।

भगवान जगन्नाथ जी की रथयात्रा की सेवा से जुड़ना अत्यंत सौभाग्य की बात : विकास पासी
भगवान जगन्नाथ रथयात्रा को लेकर जनसंपर्क अभियान तेज, श्रद्धालुओं में दिखा उत्साह : राजेश ढांडारथयात्रा

इस्कॉन एवं भगवान श्री जगन्नाथ 
रथयात्रा महोत्सव कमेटी द्वारा 16 
जुलाई, दिन वीरवार को आयोजित की 
जा रही भगवान श्री जगन्नाथ जी की 
30वीं विशाल, भव्य एवं ऐतिहासिक 
रथयात्रा के सफल आयोजन को लेकर 
शहर के विभिन्न क्षेत्रों में जनसंपर्क 

अभियान लगातार गति पकड़ रहा है। 
बुधवार को कमेटी सदस्यों ने एप्पल 
हाइट के विकास पासी, जोगिन्द्र मित्तल 
काका, पुनीत गुप्ता, विवेक गुप्ता, 
कैलाश लड्ढा, भूषण जिंदल से भेंट 
कर उन्हें रथयात्रा में शामिल होने का 
निमंत्रण दिया। 
  एप्पल हाइट के विकास पासी ने 
कहा कि भगवान जगन्नाथ जी की 
रथयात्रा और उनकी सेवा से जुडऩा 

अत्यंत सौभाग्य की बात है। रथयात्रा 
में सेवा करने वाले प्रत्येक जीव को 
आध्यात्मिक संतोष के साथ भगवान 
का विशेष आशीर्वाद प्राप्त होता है। 
  उन्होंने युवाओं से भी बढ़-चढक़र 
सेवा कार्यों में भाग लेने की अपील 
की। कमेटी के चेयरमैन राजेश ढांडा ने 
श्रद्धालुओं को भगवान जगन्नाथ, भाई 
बलदेव और बहन सुभद्रा के दिव्य 
दर्शन का महत्व बताते हुए कहा कि 

रथयात्रा केवल धार्मिक आयोजन नहीं, 
बल्कि भारतीय संस्कृति, सेवा और 
सामाजिक एकता का भव्य उत्सव है। 
लोगों ने अभियान का स्वागत करते हुए 
रथयात्रा को सफल बनाने में हर संभव 
सहयोग का आश्वासन दिया।
  निमंत्रण के दौरान कमेटी के 
महासचिव संजीव सूद बांका ने 
कहा कि इस वर्ष रथयात्रा को लेकर 
शहरवासियों में पहले से अधिक 

उत्साह देखने को मिल रहा है। बड़ी 
संख्या में श्रद्धालु भगवान जगन्नाथ 
जी के दिव्य रथ के दर्शन एवं सेवा 
का सौभाग्य प्राप्त करने के लिए 
पहुंचेंगे। उन्होंने कहा कि प्रत्येक 
सनातन प्रेमी को इस ऐतिहासिक 
आयोजन का हिस्सा बनना चाहिए। 
   निमंत्रण स्वीकार करते हुए पुनीत 
सिंगला ने बताया कि भगवान श्री 
जगन्नाथ जी को अर्पित किए जाने वाले 

छप्पन भोग का प्रसाद रथयात्रा में आने 
वाले हजारों श्रद्धालुओं में वितरित 
किया जाएगा। भगवान का महाप्रसाद 
कृपा एवं मंगल का प्रतीक है।
     परम गौ सेवक जोगिन्द्र मित्तल 
ने कहा कि भगवान जगन्नाथ जी की 
रथयात्रा में झाडू सेवा विनम्रता, सेवा 
और समर्पण का संदेश देती है। यह 
परंपरा हमें सिखाती है कि ईश्वर की 
सेवा में सभी समान हैं।

एडिशनल कमिश्नर रूपिंदर सिंह को हुल्लड़बाजों के खिलाफ मांग पत्र दिया।

मामले की जांच कर रही पुलिस 


